
KATA ALU-ALUAN

‘Majestic Johor Food Awards 2025’

SHARIL NIZAM BIN ABDUL RAHIM
Pengarah Tourism Johon.

Assalamualaikum Warahmatullahi Wabarakatuh dan Salam Sejahtera,

Alhamdulillah, saya ingin mengalu-alukan kehadiran semua tetamu kehormat,
pengusaha makanan, dan hadirin ke Majlis ‘Majestic Johor Food Awards 2025’. Maijlis
berprestij ini merupakan satu usaha bermakna untuk mengiktiraf sumbangan
pengusaha makanan dan restoran terbaik di Johor.

‘Majestic Johor Food Awards’ bukan sekadar pengiktirafan, tetapi juga platform
untukmengetengahkan keunikan seni kulinari Johor. Dengan sejarah dan budaya
yang kaya, Johor menawarkan pelbagai hidangan istimewa yang mencerminkan
kepelbagaian kaum dan budaya, menjadikan negeri ini destinasi makanan terkenal di
Malaysia dan antarabangsa.

Anugerah ini merangkumi tiga kategori utama: Kategori Halal, Kategori Tidak Halal,
dan Kategori Terbuka. Setiap kategori mencerminkan kepelbagaian kulinari Johor,
dengan garis panduan jelas yang ditetapkan oleh pihak berkuasa berkaitan.

Saya yakin anugerah ini akan terus memacu industri makanan Johor ke arah yang
lebih gemilang, memberi inspirasi kepada pengusaha untuk terus berinovasi dan
berjaya. Tahniah kepada semuayang terlibat dan diiktiraf hari ini. Semoga anugerah
ini menjadi acara tahunan dan menyokong kempen Tahun Melawat Johor 2026.

Sekian, terima kasih.

‘MAJESTIC JOHOR FOOD AWARDS 2025

A. Pengenalan.

Johor merupakan salah satu destinasi pelancongan utama di Malaysia dengan
pelbagai tarikan menarik seperti taman tema, pantai yang indah, serta warisan
sejarah dan budaya yang kaya. Sebagai negeri yang terletak di Selatan
Semenanjung Malaysia, Johor menawarkan pengalaman unik kepada pelancong
dari dalam dan luar negara.

Johor Bahru, ibu negeri Johor, adalah pusat ekonomi dan perdagangan utama yang
menarik pelancong untuk membeli-belah dan menikmati hidangan tempatan. Antara
tarikan utama di Johor termasuk:

Legoland Malaysia: Taman tema yang bertemakan Lego yang pertama
di Asia Tenggara.

Laman Mahkota dan Laman Serene: Salah satu mercu tanda / ikonik
pelancongan yang menjadi ‘spot’ dan tumpuan pelancong yang terletak
berhadapan dengan Istana Bukit Serene, Johor Bahru.

Bazar Karat: Bazar yang menawarkan pelbagai barang antik dan
cenderahati unik di Bandaraya Johor Bahru.

Masjid Sultan Abu Bakar: Masjid bersejarah yang merupakan warisan
Negeri Johor dengan keindahan sebibina dan nilai sejarahnya menjadikan
salah satu tarikan pelancongan budaya bagi pengunjung.

Muzium Diraja Abu Bakar dan Istana Besar: Lokasinya menghadap
Selat Johor, Istana Besar adalah tempat upacara adat istiadat di Raja
Johor.

Kompleks Warisan Sultan Abu Bakar, Muzium Warisan Tiong Hua
dan Pusat Warisan India Johor: Menawarkan pameran seni dan artifak
sejarah, kesenian muzium dan kebudayaan yang menarik.

Persiaran Muafakat Bangsa Johor (Johor's Street of Harmony):
Meraikan kepelbagaian budaya dan agama di negeri Johor. Jalan ini
menempatkan lima rumah ibadat bersejarah termasuk Masjid India Dato’
Mad Awang, Kuil Sri Raja Mariamman, Kuil Gudwara Sahib Sikh, Kuil Ku
Miao dan juga Gereja Agama Kristian Jalan Gereja.

Johor Premium Outlets (JPO): Kedai jenama premium mewah pertama
di Asia Tenggara, Kulai adalah mercu tanda pemburu membeli belah
barangan eksklusif. Menawarkan banyak butik berjenama.

Stadium Sultan Ibrahim: Antara stadium terbaik di dunia dan juga
menjadi ikonik pelancongan di Johor dengan rekabentuk moden serta
memiliki fasiliti berkelas dunia malah mempunyai padang berkualiti tinggi
setanding dengan stadium-stadium terbaik eropah bukan sahaja untuk
kegunaan perlawanan bola sepak malah menjadi pusat riadah yang
menjadi tumpuan pengunjung.

Pusat pentadbiran Kerajaan Negeri Johor (Kota Iskandar): Memikat
pelancong dengan gabungan unik sejarah, budaya dan seni bina yang
menakjubkan

Taman Negara Johor Tanjung Piai: Mempunyai titik lokasi penghujung
Selatan Benua Asia.

Taman Negara Johor Pulau Kukup: Diiktiraf sebagai pulau paya bakau
antara yang terbesar di dunia.

Taman Negara Gunung Ledang: Gunung yang terkenal dengan Sejarah
Melayu iaitu legenda Puteri Gunung Ledang dan antara menjadi lokasi
pilihan untuk pendaki.

Taman Negara Johor Endau Rompin (PETA): Hutan hujan semulajadi
terbesar di Negeri Johor.

Kompleks Kraf Johor: Destinasi persinggahan setempat / pusat sehenti
pelancongan yang berkonsepkan seni ikonik, budaya dan kraf tangan di
Johor Bahru.

Pulau Mawar: Lokasi pelancongan yang mempamerkan keindahan
landskapnya yang sesuai untuk ber'swap’foto, aktiviti perkhnemahan serta
juga boleh melihat panorama ‘bima sakti (milky way) di langit pada waktu
malam.

Taman Eko Rimba Gunung Pulai:Merupakan lokasi eko pelancongan di
daerah Kulai yang dijadikan sebagai tarikann bagi aktiviti pendakian.

Hutan Lipur Panti / Taman Eko Rimba Panti: Taman Rekreasi bagi
pelancong yang cintakan kehijauan alam sekitar dengan pelbagai spesies
tumbuhan pokok. Antara aktiviti yang boleh dijalankan seperti berkelah,
berkhemah dan treking.

Desaru Coast:

- One & Only Resorts: Resort mewah yang menawarkan perkhidmatan
dan kemudahan bertaraf dunia dengan pantai persendirian yang indah.

antara Hotels & Resorts: Menyediakan penginapa
dengan pemandangan laut yang menakjubkan serta perkhidmatan spa
yang menyegarkan.

The Westin Desaru Coast Resort: Dikenali dengan katil "Heavenly
Bed" mereka dan kemudahan mesyuarat serta acara yang lengkap.

Hard Rock Hotel: Menawarkan pengalaman penginapan yang unik
dengan tema muzik rock dan hiburan live.

Desaru Adventure Waterpark: Taman tema air yang menyediakan
pelbagai permainan air yang menyeronokkan untuk semua peringkat
umur.

Golf Course (Els Club)

Ocean Course: Menawarkan pemandangan laut yang menakjubkan
dengan laluan yang mencabar.

Valley Course: Dikelilingi oleh kehijauan alam semula jadi, sesuai
untuk pencinta alam.

Rain Forest Course: Menggabungkan elemen hutan hujan dengan
reka bentuk padang golf yang inovatif.

Forest City Golf Resort: Destinasi golf utama yang mesra alam dengan
padang golf kejuaraan yang pemandangannya memukau.

Horizon Hills Golf & Country Club: Kelab golf yang sofistikated dengan
padang golf yang mencabar.

The Legends golf & Country Resort: Resort golf terkemuka dengan
padang golf yang menawarkan pelbagai kemudahan.

Desaru Fruit Farm: Ladang buah-buahan yang menawarkan pelbagai
aktiviti seperti memetik buah, lawatan ladang, dan menikmati buah-
buahan segar.

Sg. Rengit (Jade Garden Seafood Restaurant). Menyajikan makanan
laut yang segar di Jade Garden Seafood Restaurant, popular dengan
hidangan ketam dan udang.

Muzium Nelayan: Destinasi warisan menarik yang memaparkan
kehidupan nelayan tradisional.

Bandar Kota Tinggi

- TIC Balai Kota: Pusat Informasi pelancongan

Muzium Kota Tinggi: Memaparkan sejarah dan budaya Johor dengan
koleksi artifak dan pameran yang menarik.

TLC BBQ & Café: Restoran (non-halal) yang terkenal dengan
hidangan barbeku dan suasana yang santai.

Teluk Sengat

Malay & Chinese Seafood Restoran: Menawarkan pelbagai
hidangan laut yang lazat.

Crocodile Farm: Tempat menarik yang memaparkan pelbagai
spesies buaya.

Ostrich Farm: Menyediakan lawatan pendidikan tentang burung unta dan
produk berkaitan.

Pulau Besar: Destinasi indah untuk aktiviti snorkelling dan berehat dari
kesibukan bandar.

Pulau Rawa: Pulau yang menawarkan pantai berpasir putih dan air laut
yang jernih, sesuai untuk percutian santai.

Pulau Aur: Popular dengan aktiviti menyelam dan snorkelling, serta
keindahan terumbu karang.

Pulau Sibu: Menawarkan pelbagai aktiviti laut seperti berkayak dan
memancing.

Pulau Tinggi: Destinasi ideal untuk penggemar alam semula jadi dengan
hutan tropika dan pantai yang cantik.

Pulau Pemanggil: Terkenal dengan keindahan alam semula jadi dan
aktiviti menyelam yang menakjubkan.

Pulau Tengah: Pulau ini terdapat resort mewah dan cantik serta
mempunyai air dan pantai yang mempersonakan.

Pantai:

- Pantai Tanjung Balau: Keindahan tarikan pelancongan yang terletak
di daerah Kota Tinggi ini pastinya menggamit perhatian
sesiapa sahaja untuk berkunjung ke situ.

Pantai Tanjung Buluh: Pemandangan pantai di sini sangat cantik
terutama ketika matahari terbit dan terbenam menjadikan pantai ini
antara pantai awam yang kerap dikunjungi orang ramai yang ingin
beriadah bersama keluarga tersayang. Sesuai untuk dijadikan spot
bercuti bersama keluarga dan rakan-rakan,

Pantai Tanjung Sedili: Tiupan angin sepoi-sepoi bahasa di tepi
pantainya yang indah menghasilkan irama lautan yang amat
mengasyikkan.

Pantai Penyabong: Pantai yang menjadi tumpuan dan viral kerana
suasananya seperti di Bali, Indonesia. Terdapat spot pemandangan
atas bukit untuk ber OOTD. Sesuai untuk kaki memancing di Jeti
Tanjung Penyabong dan pulau sekitar.

Pantai Pasir Lanun: Lokasi untuk menikmati pemandangan
panorama indah matahari terbit dan terbenam.

Pantai Air Papan: Menjadi tumpuan pada hari cuti. Pelbagai aktiviti
boleh dilakukan seperti mandi pantai, perkhemahan dan bergambar.

B. Makanan-Makanan Terkenal di Johor

Johor terkenal dengan pelbagai hidangan tradisional Melayu dan Cina yang memikat
selera pelancong tempatan dan luar negara. Beberapa hidangan yang wajib dicuba
apabila melawat Johor termasuklah:

Mee Bandung Muar: Hidangan mi kuning dengan kuah pedas dan lemak,
daging dan udang yang disajikan dengan sayur-sayuran segar.

Nasi Ambeng: Hidangan tradisional Jawa yang disajikan secara besar-
besaran untuk berkongsi bersama keluarga dan rakan-rakan.

Otak-otak: Hidangan makanan laut yang dibalut dalam daun kelapa dan
dipanggang, menggabungkan rempah-ratus khas.

Kacang Pool: Hidangan sarapan yang popular di Johor Bahru,
dihidangkan dengan roti dan telur di atas sos kacang yang kaya dan lazat.

Laksa Johor: Hidangan laksa yang unik dengan penggunaan spaghetti
sebagai mi, dihidangkan dengan kuah ikan yang pekat dan pedas.

Mee Rebus Johor: Hidangan mi dengan kuah kicap manis yang disajikan
dengan tauhu, kentang, dan telur rebus.




dengan rempah-ratus khas Johor.

Kuih Bludal: Kuih tradisional Johor yang diperbuat dari tepung pulut dan
kelapa, manis dan kenyal.

Telur Pindang: Hidangan telur yang direbus dengan pelbagai herba dan
rempah, menghasilkan rasa yang unik dan warna coklat gelap.

Nasi Briyani Johor: Hidangan nasi yang dimasak dengan rempah-
rempah khas dan disajikan dengan daging ayam atau kambing.

Murtabak Johor: Hidangan roti berlapis yang diisi dengan daging cincang,
telur, dan rempah-rempah, kemudian digoreng hingga rangup.

Tembosa: Kuih tradisional yang diisi dengan inti daging cincang, atau
ayam dan kentang.

Kuih Kacau Keledek: Kuih yang diperbuat dari ubi keledek dan gula,
kenyal dan manis.

Harisa: Hidangan bubur yang diperbuat dari gandum dan daging,
biasanya dimasak semasa bulan Ramadan.

Mee Siput Johor: Merupakan snek ataupun makanan ringan yang
terkenal dengan tradisi orang Muar. Keunikannya berbentuk seperti
cengkerang siput dan mempunyai tekstur yang ranggup menyerupai rasa
rapuh kulit cengkerang siput.

Asam Pedas Johor: Masakan asam pedas dari negeri Johor, sedikit
berbeza daripada asam pedas orang Melaka. Asam pedas Johor
menggunakan daun kesum dan bunga kantan berbeza asam pedas
Melaka. Selain daripada ikan seperti ikan tongkol dan ikan duri, juga
boleh gabungkan asam pedas bersama ayam dan daging. Semuanya
bergantung kepada kehendak dan citarasa.

Mee Racun: Merupakan sejenis makanan berasaskan mee yang sangat
popular di daerah Batu Pahat. Dengan kelazatan kuah manis pedas dan
kelembutan daging yang telah dimasak selama 4 jam.

Burasak & Lepat Lui: Merupakan makanan tradisi masyarakat Bugis
yang menjadi pilihan untuk dihidangkan Bersama ayam masak lengkuas
atau asam pedas.

Sup Tulang Merah: Sup tulang merah adalah antara menu popular di
selatan tanah air Johor.




Lontong Sate: Menarik mengenai menu lontong sate ini, campuran kuah
lontong bersama dengan nasi impit, telur dadar, tauhu goreng dan
khususnya sate itu sendiri membuatkan rasanya begitu sedap dan amat
berbaloi untuk dicuba.

Kuzi: Hidangan ini berasal daripada Johor dan Kelantan ia
seperti Kerutuk dan Rendang.

Nasi Beringin: Berasal dari Muar pada awalnya ia dihidangkan di
kalangan kerabat Diraja Johor.

Halwa Maskat: Makanan ini diinspirasi daripada masakan Arab yang
merupakan hidangan pencuci mulut dan turut menjadi tradisi masyarakat
Banjar. Manisan ini diperbuat daripada tepung yang dibasuh dan ditapis
untuk mendapatkan pati tepung sebelum di peram selama 3 hari sebelum
di masak di atas dapur, ia digaulkan bersama minyak sapi dan kismis.

Dengan keunikan tarikan pelancongan dan kepelbagaian makanan tradisionalnya,
Johor menawarkan pengalaman yang tak dapat dilupakan kepada setiap pelawat

sama ada dari dalam atau luar negara.

Sehubungan itu, Tourism Johor akan menganjurkan Majlis ‘Majestic Johor Food

Awards 2025, yang bertujuan untuk mengiktiraf dan menghargai pengusaha-
pengusaha makanan serta restoran terbaik di negeri ini. Anugerah ini diharapkan
dapat mengukuhkan lagi prestasi industri makanan tempatan serta mempromosikan
warisan budaya negeri Johor kepada dunia.

C. Kategori Pengiktirafan.
‘Majestic Johor Food Awards 2025’ : Tiga Kategori Utama

‘Majestic Johor Food Awards 2025 dibahagikan kepada tiga kategori utama, iaitu
Kategori Halal, Kategori Tidak Halal, dan Kategori Terbuka. Setiap kategori
mempunyai syarat-syarat khusus yang perlu dipatuhi oleh para peserta,
berpandukan garis panduan yang ditetapkan oleh Majlis Agama Islam Malaysia
(MAIM), Jabatan Agama Islam Johor (JAIJ), dan Jabatan Kemajuan Islam Malaysia
(JAKIM), serta standard kebersihan dan keselamatan makanan yang ditetapkan oleh
Kementerian Kesihatan Malaysia (KKM).

1. Kategori Halal

Kategori Halal ini dikhususkan untuk restoran dan pengusaha makanan yang
menyajikan hidangan yang memenuhi syarat halal seperti yang ditetapkan oleh
MAIM, JAIJ, dan JAKIM. Syarat-syarat utama yang perlu dipatuhi adalah seperti
berikut:




Bahan Mentah Halal: Semua bahan mentah yang digunakan mestilah
disahkan halal.

Proses Penyediaan: Proses penyediaan makanan mesti bebas dari
sebarang bentuk pencemaran silang dengan bahan yang tidak halal.

Pensijilan Halal: Restoran atau pengusaha makanan mesti memiliki sijil
halal yang sah dari JAKIM.

Rekod Latihan dan Pendidikan: Semua pekerja yang terlibat dalam
penyediaan makanan mestilah diberi latihan mengenai kepentingan dan
pematuhan halal. (Rekod latihan perlu disimpan untuk tujuan pengauditan)

Rekod Audit Berkala: Pengusaha mesti bersedia untuk menjalani audit
halal berkala yang dijalankan oleh pihak berkuasa agama. (Rekod audit
perlu disimpan untuk tujuan pengauditan).

2. Kategori Tidak Halal

Kategori ini terbuka kepada restoran dan pengusaha makanan yang menyajikan
hidangan tidak halal. Walaupun tiada syarat halal yang perlu dipatuhi, pengusaha
masih perlu memastikan mereka mematuhi undang-undang dan peraturan
kebersihan makanan yang ketat seperti yang ditetapkan oleh Kementerian
Kesihatan Malaysia (KKM). Syarat-syarat utama termasuk:

a) Kebersihan dan Keselamatan Makanan: Mematuhi semua standard
kebersihan dan keselamatan makanan yang ditetapkan oleh KKM.

Pengurusan Sisa: Mengurus sisa makanan dan sampah dengan cara
yang mesra alam dan mengikut peraturan.

Rekod Latihan Pekerja: Memberikan latihan yang sewajarnya kepada
pekerja mengenai kebersihan dan keselamatan makanan. (Rekod latihan

perlu disimpan untuk tujuan pengauditan)

Kategori Terbuka

Kategori Terbuka ini adalah untuk pengusaha makanan yang tidak termasuk dalam
kategori Halal atau Tidak Halal. Ini termasuk pengusaha makanan vegetarian, vegan
(makanan yang berasaskan tumbuhan sepenuhnya), dan lain-lain (makanan
mengikut etnik). Syarat-syarat yang perlu dipatuhi termasuk:

a) Kebersihan dan Keselamatan Makanan: Mematuhi standard kebersihan
dan keselamatan makanan yang ditetapkan oleh KKM.




Penggunaan Bahan Asli dan Organik: Menggalakkan penggunaan bahan
makanan asli dan organik, jika berkenaan.

Inovasi dan Kreativiti:. Menampilkan inovasi dan kreativiti dalam
penyediaan dan penyajian makanan.

Rekod Latihan Pekerja: Memberikan latihan yang sewajarnya kepada
pekerja mengenai kebersihan dan keselamatan makanan. (Rekod latihan
perlu disimpan untuk tujuan pengauditan)

Kesimpulan

‘Majestic Johor Food Awards 2025 bukan sahaja bertujuan untuk menghargai
pengusaha-pengusaha makanan terbaik di negeri ini, tetapi juga untuk
menggalakkan pematuhan terhadap standard halal dan kebersihan yang tinggi.
Dengan adanya tiga kategori utama ini, anugerah ini dapat mengiktiraf pelbagai jenis
pengusaha makanan, sambil memastikan bahawa makanan yang disajikan adalah
berkualiti dan selamat untuk dinikmati oleh semua.

Tasty Dip ialah satu jenama yang telah didaftarkan oleh Syarikat Choon Fatt Sauce Factory Sdn Bhd,
sebuah Syarikat tempatan yang mempunyai kilang pengeluaran sos dan kicap diperbuat daripada
kacang soya di IKS Simpang Ampat, Pulau Pinang. Kilang ini telah diperakui oleh pihak MeSTI
(Kementerian Kesihatan) dan juga mendapat Persijilan Halal daripada pihak JAKIM.

Lebih 60 tahun pengalaman dan kepakaran di dalam proses pembuatan, kilang ini mengkhusus di
dalam proses fermentasi semula jadi terutamanya kicap soya dan pes kacang soya. Proses ini telah
diperturunkan dan diwarisi secara tradisi dari satu generasi ke generasi yang lain.

Bermula secara tradisi daripada teras pembuatan kicap soya dan pes fermentasi kacang, syarikat
ini telah berkembang dengan memperkenalkan pelbagai sos lain sesuai dengan citarasa orang Asia
seperti sos cili, sos tomato, sos tiram, kicap pekat, sos plum, sos lada hitam, sos teriyaki, cuka
sehingga ke sos campuran seperti sos Gorengan (Char’s sauce) dan Sos Inggeris untuk
menyedapkan masakan.

Selain penjualan di pasaraya dan mini mart di seluruh negara, produk kami juga telah dieksport ke
pasaran antarabangsa seperti di Brunei, Indonesia, New Zealand, Australia dan Thailand.

HALAL

Untuk maklumat lanjut tentang produk,
sila hubungi wakil kami di Johor 012-704 0224 (En. Gan) atau 019-356 3792 (En. Hafiz)

TOURISM JOHOR KERAJAAN
NEGERI JOHOR

Majestic Johor Food Awards 2025

Kami berbangga dan amat berbesar hati kerana olijempu’t
oleh Tourism Johor di dalam program Anugerah Kulinari
Wavrisan Johor 2025.

Choon Fatt Sauce Factory Sdn Bhd (200701014429)
No. 1672, Lot 7655 Jalan IKS Simpang Ampat |, Kawasan Industri Simpang Ampat,
Mukim 15, Seberang Perai Selatan 14100, Pulau Pinang

Email - enquiry@choonfattsauce.com

Penglibatan Tasty Dip di “World Chef Championship 2024”
di Persada, Johor Bahru

¥ -
*Ps.,z 51 =

Jenama Tasty Dip amat berbangga diberi
penghormatan untuk berkongsi RASA ENAK ini
dengan semua peserta kejohanan terutamanya
masyarakat Johor. SYABAS !

Choon Fatt Sauce Factory Sdn Bhd (200701014429)
No. 1672, Lot 7655 Jalan IKS Simpang Ampat |, Kawasan Industri Simpang Ampat,
Mukim 15, Seberang Perai Selatan 14100, Pulau Pinang

Email - enquiry@choonfattsauce.com

